Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 15fed o Ebrill 2014, yn Y Sefydliad Coffa, Llanrug. 
       1.
Yn bresennol: Cyngh. Meirwen Lloyd (ML), Cyngh. Nan Humphreys (NH), Cyngh. Avril Jones (AJ), Cyngh. Alan Pritchard (AP), Cyngh. Hefin Jones (HJ), Cyngh. Goronwy Hughes (GH), Cyngh. Clifford Williams (CW), ac Emma Williams (clerc).
Ymddiheuriadau: Cyngh. Brian Jones (BJ), Cyngh. Delyth Tomos (DT), Cyngh. Richard Robinson (RR), Cyngh. Berwyn Jones (BeJ), Cyngh. Dylan Jones (DJ), Cyngh. Rhian Thomas (RhT) a’r Cyngh. Meryl Green (MG).
Croesawodd ML bawb i’r cyfarfod.
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Cadarnhawyd cofnodion cyfarfod mis Mawrth. 
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Dywedodd NH fod goleuadau coeden Nadolig Cwm y Glo wedi cyrraedd. Dywedodd AP fod Menter Fachwen wedi cytuno i’w cadw nhw o dan glô nes y bydd eu hangen.
· Dywedodd NH ei bod wedi cyfarfod y plismones newydd a’i gweld yn archwilio’r pentref. Nodwyd ei fod yn braf gweld mwy o bresenoldeb yr Heddlu o gwmpas y gymuned.
· Cymrodd ML y siawns i atgoffa pawb o bwysigrwydd ffonio Cyngor Gwynedd i gwyno am broblemau baw ci er mwyn iddynt hwy weithredu.

· Dywedodd ML y byddai yn cysylltu gyda RR i holi ble mae’r biniau newydd ar gyfer y caeau chwarae ac os ydyw angen help i’w gosod.

· Dywedodd y clerc ei bod wedi dilyn i fyny sawl cŵyn gyda Cyngor Gwynedd ac ei bod yn gobeithio gweld canlyniadau erbyn cyfarfod mis Mai.
· Dywedodd CW fod y Cynghorydd Charles Jones wedi dilyn i fyny sawl twll yn y ffyrdd gyda Chyngor Gwynedd a’i fod yn disgwyl i gael cyfarfod gyda swyddogion Cyngor Gwynedd i drafod hyn yn bellach.
· Dywedodd ML bod cyfarfod safle wedi bod ar gae Glanmoelyn ar 21ain o Fawrth. Darllenodd grynodeb o’r hyn a gafodd ei drafod a’i benderfynu. Dywedodd NH bod twll yn y ffens rhwng y stâd newydd a’r cae chwarae. Dywedodd ML y byddai yn trefnu i gael rhywun yno i’w thrwsio. Dywedodd ML y byddai yn cysylltu gyda DJ i weld os ydyw wedi cael cyfle i ddilyn y materion i fyny ac i gael gwybod pryd mae Celtic Souza yn bwriadu gweithredu o’i hochr hwy.
· Cytunwyd y byddai’r clerc yn cysylltu gyda swyddogion yr Eglwys i ofyn pryd mae’r talebau rhyfel yn cael eu symud o Cwm y Glo i Lanrug.

· Dywedodd y clerc ei bod wedi gadael neges gyda Mr Gwynfor Roberts ynglŷn â threfnu i gael y giang cymunedol i ddod i glirio llwybr Ogwen.

· Dywedodd ML ei bod wedi cael cŵyn am lwybr Talybont. Dywedodd y clerc y byddai yn dilyn hyn i fyny gyda’r swyddog llwybrau.

· Dywedodd HJ fod y teclynnau casglu sbwriel wedi cael eu harchebu a’u bod yn ddiogel yn ei gartref.

· Dywedodd ML y byddai hi yn mynd i swyddfa cwmni Ellis Davies i holi am weithredoedd maes parcio Sgwâr Llanrug.
5.  Cae Chwarae Cwm y Glo: Dywedodd AP fod rhywun wedi mynd ar y cae gyda cherbyd ac wedi gwersylla yno. Trafodwyd sut y byddai modd atal hyn rhag digwydd eto. Cytunwyd y byddai AP yn gofyn am brîs gan Menter Fachwen i osod postyn yno – cytunwyd i dalu hyd at £300 am hyn.
6.  Caeau chwarae Llanrug: Nant y Glyn a Glanmeolyn: Dywedodd CW fod cae Nant y Glyn i weld mewn cyflwr da ac yn cael ei barchu gan y defnyddiwyr.
7. Llwybrau Cyhoeddus: Cytunwyd i ofyn wrth y giang cymunedol am lanhau llwybrau Ogwen a Thalybont.
8. Glanhau pentrefi Llanrug a Cwm y Glo: Cytunwyd i ofyn wrth griw Ysgol Brynrefail am lanhau o gwmpas yr hen Garej Hafod a’r ddau gae chwarae. Cadarnhaodd ML ei bod yn ceisio cael cyhoeddusrwydd am hyn yn y papurau lleol.
9. Cynllunio:


Ceisiadau Newydd:

· C14/0247/23/LL: Codi adeilad amaethyddol a gwella’r fynedfa bresennol – cais diwygiedig i’r hyn a wrthodwyd o dan gyfeirnod C13/0704/23/LL – Darn o dir i’r Dwyrain o Stad Ddiwydiannol Cibyn: Penderfynu holi a fyddai’r sied yma yn cael effaith ar y ffordd osgoi newydd. Datgan pryder os bydd mwy o draffig yn defnyddio’r ardal gan ei bod yn anodd a pheryglus dod i’r ffordd.
Penderfyniadau ar geisiadau cynllunio:

C14/0095/23/LL: Porth, simdde a lolfa haul – 3 Swn yr Efail, Llanrug: Caniatawyd gydag amodau.

C14/0173/23/LL: Newid amod 2 – Plot 46 a 47 Nant y Glyn, Llanrug: Caniatawyd gydag amodau.

10. Cyllideb:
(a) Taliadau: 
Goleuadau Nadolig


101142
£240.95


Aelodaeth Un Llais 14/15

101143            £364.00


Inc




101144
  £94.85


Teclynnau Codi sbwriel a bagiau
101145              £52.68







            £752.48

(b) Derbyniadau: 
Incwm Angladdau
 

               £140.00




Grant offer chwarae



£4,000.00




Torri Llwybrau 2013



   £516.75











£4,656.75

(c)
Cyfrifon Drafft 2013-14 – Cyflwynodd y clerc cyfrifon drafft 2013-14 a fyddai yn cael eu cyflwyno eto yng nghyfarfod blynyddol mis Mai.

(ch) Llythyrau diolch am gyfraniad ariannol: Seindorf Arian Llanrug a Clwb   

Peldroed Llanrug Unedi. Nodwyd y llythyrau. Trafodwyd rhoi arian tuag at y gofeb yng Ngwlad Belg a penderfynwyd i gyfrannu £200 tuag ati.
         11.  Y Fynwent: 

(a) Diogelwch:

(b) Cyffredinol: Dywedwyd fod Mr Lewis wedi bod yn torri gwair y fynwent a’i bod yn edrych yn ddel iawn – cytunwyd i dalu’r anfoneb.
(c) Incwm Angladdau:    
 £140
12.
Heddlu: Penderfynwyd gofyn wrth yr Heddlu os y byddent yn archwilio’r gyrru ar hyd Tan y Coed yn enwedig rhwng 8-9yb a 5-6yh.
13.
Materion gan y Cynghorwyr:

· Cais trwy CJ i’r Cyngor gymryd rhan yn arolwg Bysiau Lleol Gwynedd 2014: Dywedodd AJ y byddai yn fodlon casglu gwybodaeth gan ddefnyddiwyr bysiau erbyn y cyfarfod nesaf er mwyn cymryd rhan yn yr arolwg.

· Manylion am grantiau Banc Lloyds trwy CJ ac Hywel Williams AS.: Dywedodd y clerc y byddai yn ceisio gwneud cais ar ran y Cyngor.
· Penderfynwyd gofyn wrth Cyngor Gwynedd os yw safle bws newydd am ei dderbyn yn Hermon, tu allan i stâd Tal y Bont a Chwm y Glo.

· Dywedodd AP ei fod wedi derbyn nifer o gwynion am y garej newydd yng Nghwm y Glo, bod ceir yn parcio ym mhob man o’i chwmpas a ger y mynedfa i’r ffordd osgoi. Penderfynwyd gofyn wrth yr Adran Gynllunio a Priffyrdd am archwilio diogelwch y safle.

· Dywedodd AJ bod twll mawr yn y ffordd pan yn troi i fewn i Cwm y Glo o gyfeiriad Llanrug.
14.
Gohebiaeth:

(a)
Oddi wrth Cyngor Gwynedd:

· Bil Trethi 2014-15: Maes Parcio Sgwar Llanrug: Penderfynwyd ffonio Cyngor Gwynedd a gofyn wrthynt ar ba sail maent yn codi treth ar y safle hwn.
(b)
Eraill:

(i)
Hacker Young - Ffurflenni Ariannol a dyddiadau 2013/14: Dywedodd y clerc y byddai yn eu cwblhau yn y man.
(ii)
JD Roberts – Amserlen Archwiliad Mewnol 2013-14: Darllenwyd er gwybodaeth.

(iii)
Community First – Dogfennau Yswiriant 2014-15: Cytunwyd i adnewyddu’r polisi gyda’r cwmni.
15.  Materion Eraill:

Dim.

Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 20fed o Fai 2014, am 7:00yh, Ysgol Gymuned Cwm y Glo.

